
Ақпараттық – коммуникациялық технология электрондық есептеуіш 

техникасымен жұмыс істеуге, оқу барысында компьютерді пайдалануға, 
модельдеуге, электрондық оқулықтарды, интерактивті құралдарды 
қолдануға, интернетте жұмыс істеуге, компьютерлік оқыту 
бағдарламаларына негізделеді.  

Ақпараттық – коммуникациялық технологияның келешек ұрпақтың 
жан – жақты білім алуына, іскер әрі талантты, шығармашылығы мол, еркін 
дамуына жол ашатын педагогикалық, психологиялық жағдай жасау үшін де 
тигізер пайдасы аса мол.  

Қазіргі кездегі шапшаң жүріп жатқан жаһандану үрдісі әлемдік 
бәсекелестікті күшейте түсуде. Елбасы Н. Ә. Назарбаев Қазақстанның 
әлемдегі бәсекеге қабілетті 50 елдің қатарына кіру стратегиясы атты 
жолдауында « Білім беру реформасы – Қазақстанның бәсекеге нақтылы 
қабілеттілігін қамтамасыз етуге мүмкіндік беретін аса маңызды 
құралдарының бірі » деп атап көрсетті. 

Білім беру үрдісін ақпараттандыру – жаңа ақпараттық технологияларды 
пайдалану арқылы дамыта оқыту, дара тұлғаны бағыттап оқыту мақсаттарын 
жүзеге асыра отырып, оқу – тәрбие үрдісінің барлық деңгейлерінің тиімділігі 
мен сапасын жоғарлатуды көздейді.  

Ақпараттық қоғамның негізгі талабы - оқушыларға ақпараттық білім 
негіздерін беру, логикалық - құрылымдық ойлау қабілеттерін дамыту, 
ақпараттық технологияны өзіндік даму мен оны іске асыру құралы ретінде 
пайдалану дағдыларын қалыптастырып, ақпараттық қоғамға бейімдеу. 

Олай болса, ақпараттық бірліктердің білімге айналуы әлемнің жүйелік - 
ақпараттық бейнесін оқушылардың шығармашылық қабілеттері мен 
құндылық бағдарларын дамыту арқылы қалыптастыруды көздейтін, адамның 
дүниетанымының құрамдас бөлігі болып табылатын интеллектуалды дамуды  

қалыптастырудың бір жолы. 
Қазіргі уақытта жаратылыстану - ғылыми білім беруде сабақ 

барысында интерактивті құралдарды қолдануда. Интерактивті құралдардың 
көмегімен мұғалімнің , оқушының шығармашылықпен жұмыс істеуіне жол 
ашылып отыр. 



Білім берудегі интерактивті технология  - мұндағы интерактивті сөзі- 
inter (бірлесу), act (әрекет жасау)ұғымын білдіреді, сабақ барысында 
оқушының топпен жұмыс жасауға қатыспауы мүмкін емес, бірін-бір 
толықтыратын, сабақ барысында барлық оқушылардың қатысуын 
ұйымдастыратын оқыту барысы. 

Интерактивті құралдарды сабаққа пайдаланғанда дидактикалық 
бірнеше мәселелерді шешуге көмектеседі : 

- Пән бойынша базалық білімді меңгеру ; 
- Алған білімді жүйелеу ; 
- Өзін - өзі бақылау дағдыларын қалыптастыру; 
- Жалпы оқуға деген ынтасын арттыру 
- Оқушыларға оқу материалдарымен өздігінен жұмыс істегенде 

әдістемелік көмек беру. 
Оқушылардың көпшілігі естігенінің 5 % және көргенін 20 % есте 

сақтайтыны белгілі. Аудио – және видеоақпаратты бір мезгілде қолдану есте 
сақтауды 40-50 % дейін арттырады.  

Ғылым ғасырының табалдырығынан   аттағалы тұрған қазіргі таңда 
компьютер өмірдің барлық саласына кеңінен енуде. 

Білім берудің ақпараттандыру процесі пән мұғалімдеріне жаңа 
ақпараттық технологияны жан - жақты пайдалану саласына үлкен талап 
қояды. 

Іс тәжірибемде интерактивті құрылғылардың барлық мүмкіндіктерін 
пайдалана отырып, оқушылардың шығармашылық даралығын қалыптастыру 
үшін сабақта төмендегі іс – шаралардың қолданудың маңызының зор екенін 
байқадым. 

- Оқушының дайындық деңгейін, ынтасын және қабылдау 
жылдамдығын ескеру арқылы жаңа материалдарды меңгеруге байланысты 
оқытуды ұйымдастыру және оқыту процесіне интерактивті құрылғылардың 
мүмкіндіктерін пайдалану 

- Оқытудың жаңа әдістері  мен формаларын ( проблемалық, 
ұйымдастырушылық іс - әрекетін компьютерлік ойындар және т. б.) сабақта 
жиі қолдану. 

 - Проблемалық зерттеу , аналитикалық және модельдеу әдістерін 
қолдану арқылы классикалық әдістерді жетілдіру. 

- Жаңа ақпараттық технология құралдарын ( жаңа типті компьютерлер, 
телекоммуникация, виртуальды орта және мультимедия – технология, 
интерактивті құрылғылар) пайдалану арқылы оқу процесінің материалдық – 
техникалық базасын жетілдіру. 

Қазіргі уақытта « қоғамды ақпараттандыру », « білім беруді 
ақпараттандыру » деген сөз тіркестері біздің сөздік қорымызға еніп кетті.  

Еліміздегі саяси, әлеуметтік – экономикалық өзгерістерге сай білім 
беруді ақпараттандыру бағытында мектебімізде жүргізіліп жатқан жұмыстар 
ақпараттандырудың мемлекеттік бағдарламасына сәйкес жүзеге асырылуда. 

XXI ғасыр – ақпарат ғасыры болғандықтан адамзатқа компьютерлік 
сауаттылық қажет. Бүгінгі таңда мектеп пәндерін компьютер, интерактивті 



құралдардың көмегімен оқыту нәтижелерін зерттеудегі ғылыми 
проблемаларды шешу ең басты орын алады. Бұған себеп оқыту процесінде 
туындайтын компьютерлендірудің педагогикалық- психологиялық жаңа 
проблемалары әлі толық шешілмегені [1]. 

Ғылым мен техниканың даму қарқыны оқу – ағарту саласының оқыту 
үрдісіне жаңа технологиялық әдістер оның ішінде интерактивті құралдарды 
кең көлемде қолдануды қажет етеді. 

Ақпараттық –технология электрондық есептеуіш техникасымен жұмыс 
істеуге, оқу барысында компьютерді пайдалануға, модельдеуге, электрондық 
оқулықтарды, интерактивті тақтаны қолдануға, интернетте жұмыс істеуге, 
компьютерлік оқыту бағдарламаларына негізделеді. Оқушылардың жас 
ерекшеліктері мен меңгеру қабілеттеріне, педагог мамандардың 
информатикадан білім деңгейлерінің сапасы мен шеберліктеріне, оқу - 
тәрбие бағытының ақпараттық қоғам бағытымен өзара байланысына тәуелді. 
Заман ағымына қарай ақпараттық технологияларды қолдану айтарлықтай 
нәтижелер беруде [2].  

Оқытудың ақпараттық технологиясы – бұл ақпаратпен жұмыс жасау 
үшін арнайы тәсілдер, педагогикалық технологиялар, бағдарламалық және 
техникалық құралдар, олар ( электрондық оқулықтар, интерактивті тақталар, 
аудио және видеоқұралдар, компьютерлер, кейс технологиясы, слайд леция, 
тесттік бағдарлама, интранет, интернет бағдарламасы және  
телекоммуникациялық желілер )     

 Электрондық оқулық - бұл дидактикалық әдiс-тәсiлдер мен ақпараттық 
технологияны қолдануға негiзделген түбегейлi жүйе. Электронды оқулықпен 
оқыту, оқытушының оқушымен жеке жұмыс iстегенiндей болады. Сонымен 
қатар берiлген тақырып төңiрегiндегi сөйлемдер мен әңгiмелердi 
микрофонның көмегiмен компьютерге басып, өздерi тыңдап, өзiн-өзi 
тексеруге, дұрыс сөйлеуге көмектеседi. Мысалға, электронды оқулықты 
сабақты түсіндіру барысында электрондық оқулықтың тиімділігі аса зор 
болды: 

1. осы тақырып бойынша оқушы тыңдайды, оқиды, тест, бақылау 
сұрақтарына жауап береді.. 

2. жаңа  физикалық терминдерді түсініп,теориялық білімін практика 
жүзінде қолдануға негіз қаланады. 

3. берiлген тақырып көлемiнде түрлi демонцрациялық зертханалық 
жұмыстарды жасайды. Бұл оқушылардың пәнге деген қызығушылығын 
арттырады. 

Электронды оқулықтар оқушылардың 
- бiлiм тереңдетуге; деңгейiн жоғарлатуға; 
-  ауызекi тiлде сөйлей бiлу дағдыларын қалыптастыруға;  
-  өз бетiнше iздену қабiлетiн қалыптастыруға;  
-  ойларын дамытуға;  
-  студенттер немесе оқушылардың сөздiк қорының молаюына;  
-  тiлдi үйренуге деген ынтасы мен сол пәнге деген  қызығушылығының 

артуына;  



-  сабақта өзiн еркiн ұстап, өз мүмкiншiлiгiн кеңiнен пайдалана алуына;  
-  өз iсiне талдау жасай алуға көптен-көп көмегiн тигiзедi [3].  
Электрондық оқулықпен оқытудың негізгі мақсаты: оқыту үрдісін 

үздіксіз және толық деңгейде бақылау, сонымен қатар ақпараттық ізденіс 
қабілетін дамыту. Әрі осы ақпараттық құралдарды қолданудың негізгі қолы 
компьютерді оқу үрдісінде жақсы пайдалану. Ол үшін төмендегі  ЭО  
құрлымдық сызбасын қарастырайық. 

 

 
 

1.1 – сурет. ЭО –ты оқуыту үрдісіндегі құрлымдық сызбасы 
 

Оның құраушы элементтері мұғалім, оқушы, дидактикалық 
материалдар мен дербес компьютер. (Сурет. 1.1.) Осы элементтердің 
барлығы да бір-біріне өзара әсер ететін ақпараттар ағынымен байланысқан. 
Осы құрылымда алғашқы маңызды аспект ролін мұғалім мен оқушының 
компьютерлік сауаттылығын қамтамасыз етуі, яғни олардың компьютермен 
және оның сыртқы құрылымдарымен жұмыс істей білу деңгейлері, 
компьютердің жалпы қызмет ету принциптерін түсінуі, осы жүйенің жалпы 
мүмкіндіктерін ұғынуы саналады. 

Оқушылар электронды оқулықтан оқығанын, көргенін елестете отырып 
тақырыпқа берілген тест  сұрақтарын шешеді. Ал электронды оқулықта тест 
сұрақтары күрделенген тест және жеңілдетілген тест түрінде болады. Қорыта  

1. қарастырылып отырған тақырыптың мағынасын терең түсінеді; 
айтқанда қортындылау сабақта қолдану барысында оқушылар: 

2. оқушы жұмысты орындау барысында ғылыми зерттеу жұмысына 
тартылады, оның бойында зерттеушілік қабілет пен ынта қалыптаса 
бастайды. 

Электрондық оқулықты пайдаланудың тиімділігі: 
Тимді жақтары: 
- ҰБТ-ге даярлаудағы тиімділігі жоғары 
- оқушының уақытын үнемдейді, оқу материалын іздеп отырмайды. 
- оқушы оқулықты қажет етпей-ақ  кезкелген тарау  негіздерінен кез 

келген мәліметті алып, оқып үйренуіне болады. 
- тақырыптың үлкен, қиын бөліктерін өткенде қосымша бейнехабар, 

клиптер, аудиохабарларды пайдаланады. 
- таңдап алған хабарды көшіруге мүмкіндік бар. 
- бағдарламаны меңгеруге арналған тест сұрақтармен қамтамасыз 

етілген. 
- көрнекілік құралдарға деген мұқтаждықты азайтады. 
- мұғалім әр оқушымен дербес жеке жұмыс жүргізуіне мүмкіндік 

туғызады.  



- оқушының ой өрісін, дүниетанымын кеңейтуге, тану үрдісіне ықпал 
етеді. 

- зерттеушілік қабілеті бар тұлға қалыптасады. 

